
Mere man ki pyaas bujha de

He Anjani ke Lallna

Chaahoon main tumse milna Balaji
Chaahoon main tumse milna

Sabse hatke hai teri kahaniyaan
Karde mujhpe bhi tu meherbaniyaan
Pal pal Baba main tujhko pukaaroon
Door kar de meri pareshaniyaan
Ram dulaare mujhpe bhi tu

Apni karuna karna

Chaahoon main tumse milna Balaji
Chaahoon main tumse milna

Tera saari hi duniya pe zor hai
Karta dukhiyon ki tu Baba gaur hai
Tere kartab bade hi niraale

Har yug mein raha tera shor hai
Sankat haari Balaji

Dukh mere bhi tu harna

Chaahoon main tumse milna Balaji
Chaahoon main tumse milna

Teri charcha hai saare jahaan mein
Mujhko bhi tu khushiyon ka daan de
Tere dar pe hai arzi lagaayi

Tere charanon ki saugandh hai khaayi
Mere bhi sar pe tu Baba

Haath daya ka dharna

Chaahoon main tumse milna Balaji
Chaahoon main tumse milna

Man mein teri hi jyoti jaga li
Maine tujhse hi aas laga li

Aaj meri bhi bigdi bana do

Khada dar tere banke sawaali

‘Raaj Mehar’ ke daaman ko
Khushiyon se Baba bharna
Chaahoon main tumse milna Balaji
Chaahoon main tumse milna

Mere man ki pyaas bujha de

He Anjani ke Lallna

Chaahoon main tumse milna Balaji
Chaahoon main tumse milna

